
நி:ஶ்வஸந்தம் ச தீ³நம் ச ஸ்வாதி⁴காரநிரர்த²கம் ।
யமராஜாऽபி நீலாத்³ரௌ ஶ்ரீஹரிம் ப்ரணிபத்ய ச ॥ 70॥
துஷ்டாவ ஶ்ரீஜக³ந்நாத²ம் ஸ்வாதி⁴காரத்³ரு’ட⁴ஸ்தி²தௌ ।
நமஸ்தே சைகதத்த்வாய த்³வைதாயாऽநந்தகாய ச ॥ 71॥
ஸ்வப்ரோதஸர்வரூபாய த்⁴ரு’திபுஷ்டிகராய ச ।
ஸர்வாபா⁴ஸாதி⁴தே³வாய நமஸ்தே ஸர்வயோநயே ॥ 72॥
விஶ்வாஸாய கு³ரவே ஸாக்ஷிணே தே நமோ நம: ।
காருண்யஸிந்த⁴வே துப்⁴யம் பராதீதாய தே நம:॥ 73॥
ஜந்மம்ரு’த்யுப்ரஹர்த்ரே தே நமோऽஸ்து தீ³நப³ந்த⁴வே ।
மாயாதி⁴ஷ்டா²த்ராத்மநே தே பீதகௌஶேயவாஸஸே ॥ 74॥
மாயாசக்ரகர்தநாய சக்ரிணே தே நமோ நம: ।
த³ண்ட³தா³த்ரேऽதி⁴கர்த்ரே தே பரமேஶாய வை நம:॥ 75॥
நீலமேக⁴ஸுவபுஷே நீலாத்³ரிவாஸிதாய ச ।
நமஸ்தே புண்ட³ரீகாக்ஷிஶோபி⁴தாய க³தா³ப்⁴ரு’தே ॥ 76॥
ஶ்ரீவத்ஸகௌஸ்துப⁴ஶோபா⁴பா⁴ஸத்ஸமூட⁴வக்ஷஸே ।
நீலவர்ணம் நீலஶைலகு³ஹாவாஸம் க்ரு’பாலயம் ॥ 77॥
ஆஶ்ரிதாநாம் து து:³க²க்⁴நம் ப்ரணமாமி பராத்பரம் ।
யத்பாத³யோராஶ்ரயே ஸம்ல்லுப்³தா⁴ ஶ்ரீரநபாயிநீ ॥ 78॥
வர்ததே ஶாஶ்வதீ லக்ஷ்மீர்ப⁴க்தைஶ்வர்யப்ரதா³யிநீ ।
யா ப்ரக்ரு’தி: பராதீ⁴நா பரேஶ தவ வாஞ்ச்ச²யா ॥ 79॥
த்வாமாவ்ரு’த்த்ய விகாஸம் ஸம்ப்ரயாதி ப³ந்த⁴முக்தயே ।
பு⁴க்தபோ⁴கா³ய சார்பயதி நிர்வாணதாம் த்வதி³ச்ச²யா ॥ 80॥
த்வமேவ து பரப்³ரஹ்ம ப்³ரஹ்மரூபேண வர்தஸே ।

பூ⁴மரூபேண ச வ்யூஹரூபேண வர்தஸே ததா²॥ 81॥
யமரூபேண ச ருத்³ரரூபேண வர்தஸே விபோ⁴ ।
லக்ஷ்மீநாராயண விஷ்ணோ க்ரு’ஷ்ணநாராயணப்ரபோ⁴ ॥ 82॥
காம்ப⁴ரேயமஹாராஜ க்ரு’பாலோ தே நமோ முஹு: ।
ப்ரபா⁴நாராயண பார்வதீஶநாராயண ப்ரபோ⁴ ।
ஹம்ஸநாராயண மஞ்ஜூநாராயண நமோऽஸ்து தே ॥ 83॥
ஸகு³ணேஶ தவ பத்நீம் து:³க²ஹர்த்ரீம் நமாம்யஹம் ।
புத்ரசிந்தாவாரயித்ரீம் தா⁴ரயித்ரீம் நமாம்யஹம் ॥ 84॥
இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநே 581-

அத்⁴யாயாந்தர்க³தம்
யமக்ரு’தம் க்ரு’ஷ்ணநராயணஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 1। அத்⁴யாய 581/72-84॥

